
Mà nò ghe rescì mia sto sò bravà,

Ch’i smerigli ne messen cento in terra,

Pareglie e si restàn co ro cù in xù,

Parte a gambe levàe cazevan zù.



XXX.

Quand’i ven[1] zò restàn tutti confusi[2],

E come fuora d’elli imbarlugai,

Re donne buttàn via re roche, e i fusi[3]

Per rompì ben re lerfe à sti affamai,

E in scangio van porzendo ri archebusi[4]

E re arme besuognose à i paesai,

Azzò ch’i posce imbarlugà quei furbi,

Cavàghe ri ogli à tutti, e fari lurbi.[5]. 



XXXI.

E v’asseguro, ch’i no gh'amollàn,

Creivero, senza famero zurà,

Perche tutli ri nostri paesan

Se ne pigliàn una buona panzà

De vendicàse contra de quei Can,

Contra quella marmaglia aveninà,

In fin tutti i fen ben ra parte sua

Re donne, ri huomi, e ra gente menua.



XXXII.

O feggiedin[6]: chi se porrà mai crè,

E chi se porrà mai imaginà,

Come se deportasse à esto mestè

Messè Michè priò, con Perzivà?

E se chiù per menùo vorrei savè

Zò, ch’haiglie faito ra nostra Brigà

Sacchiei, ch’ò n’è mai stao nexun in guerra

Chiù valoroso de Martegaterra.[7]



XXXIII.

E què varente, e bravo Tomasin,[8]

Che da noi ro Buzarro se demanda,

No pava foscia un d’esti Palladin,[9]

Quand'ello schiopettau’ in carche banda?

Se retrovava in tutti ri camin,

Armao per daghe una mara vianda,

Perch’i pensavan tutti de sguazzà

Esti chi à spese dra nostra Brigà.



XXXIV.

O che vegne ro secco:[10] Hà ghe lasciava,

A ro corpo de mi, tutto ro bello,[11]

